
賭王何鴻燊四太梁安琪大女何超盈之「超盈
文化」贊助《地獄解碼》電影慈善首映

禮於前晚舉行，四太偕兒子何猷亨來撐女兒場，
提到兒子猷君承認與組合少女標本成員袁紫僑拍
拖，問她是否開綠燈？梁安琪說：「邊個Co-
Co？我識好多CoCo，謝賢都有個CoCo。我好
朋友個女都叫CoCo。（他們認咗拍拖啦）後生
仔女，拍拖都應該，係過程。（見過CoCo
未？）唔知邊個CoCo。（覺唔覺得佢換畫好
快？一年幾個喎？）邊個換得快你就問邊個啦。

（有爸爸風範，多女仔埋身？）唔係，何生好專
一，我有幾專一，何生就幾專一。」

望超盈學到老做到老
四太梁安琪被問到是否覺得超盈很叻？她

說：「好多謝傳媒支持，何超盈可以有今日少
少的成就，除咗有賴佢努力，亦有賴傳媒支
持，希望意大利、香港、澳門繼續有文化藝術
交流。我畀超盈少少忠告，少少成績係唔夠，
要繼續努力，人要學到老做到老，要有佢爸爸
的風範。(佢已經好勤力？）要畀啲壓力佢。
（仲唔夠努力？）唔夠。」問到會否擔心超盈
太忙沒時間拍拖？四太說：「拍拖是其次，事
業才是一生的伴侶。」

Ana R.為愛女籌備生日派對
名模Ana R.穿上平底鞋現身兼肚凸凸。記

者問她是否再度懷孕，她笑言是個美麗的誤
會，並謂穿平底鞋只因早前抱女兒Maya時，
不慎撞到牆角，弄傷腳趾，故不能穿高跟
鞋。問她想不想再生B？她表示希望等Maya
再大點先。提到Maya將於本月21日一歲生
日，她正計劃為愛女籌備生日派對及在家中
BBQ，屆時更會準備生日蛋糕，讓Maya在蛋

糕前拍照留念。
龔慈恩帶同囡囡Ashley現身，Ashley很有潛

力做model，身旁的媽咪龔慈恩就爆囡囡喜歡唱
歌、睇書及畫畫，有時都會影相，有八級聲
樂、拉中提琴，又識啲鋼琴係媽咪教佢，龔慈
恩解釋係想囡囡每樣嘢都學吓，咁囡囡會唔會
考慮做歌星？Ashley話未諗到咁長遠。
此外，問到囡囡讀大學諗好未？Ashley就話

已經有晒plan，實踐緊。

香港文匯報訊（記者 梁靜儀）《2016
CASH週年晚宴暨金帆音樂獎頒獎典禮》前
晚舉行，「CASH音樂成就大獎」由鍾鎮濤
(阿B )榮獲，「最佳男、女歌手演繹」分別
由張敬軒及衛蘭奪得，陳奕迅憑《無條件》
奪得「粵語流行作品」、鄧紫棋則憑《多遠
都要在一起》奪得「國語流行作品」，而麥
浚龍及謝安琪合唱的《羅生門》則奪得「下
載歌曲」，另外，謝安琪主唱的《山林道》
更奪得「最佳旋律」、「最佳歌詞」及
「CASH最佳歌曲大獎」，當晚大部分歌手
均未有出席領獎。
當晚由譚詠麟(阿倫)頒發「CASH音樂成就
大獎」給鍾鎮濤（阿B），台上阿倫大讚阿
B作曲才華很好，認為他今時今日才攞獎好
遲。受訪時問到阿B是否等了此獎很久？阿
B笑說：「又冇特別等，呢個獎唔係見你年
紀大就畀你，係幕後獎，作品好至有。」問
到《誠懇》是否最滿意的作品？他表示自己

創作的歌不多，是命中率高些。他
又指以前流行唱改編的日本歌，但
自己唔鍾意爭，所以搶唔到，到出
碟時唔夠歌就自己寫歌，唔覺意造
就自己寫歌，變了創作歌手，而他
所作的歌都是自己的心路歷程。談
到最滿意的歌曲，他笑言是下一
首，而這個獎是香港樂壇給他，他
都希望可以為香港寫歌。阿倫被問到是否覺
得阿B太遲得獎，他說：「佢係實至名歸，
但遲咗拎獎，我九年前都已經拎咗。」他表
示忘記阿B可有作曲給他，但他就作過給阿
B，而溫拿的《千載不變》就是他們一起作
的。

阿倫與Sam合作瞓唔
之前阿倫在歌神許冠傑（Sam）演唱會時
曾邀對方合作，阿倫透露前日作了兩首歌，
其中一首歌是首次跟Sam合作：「呢個係咁

多年的希望，開心到好多晚瞓唔，我朝早
6點13分起身作曲，望出去露台一片漆黑，
之後就有曙光出現，靈感就開始出現。」他
指歌詞會由Sam負責，問到何時會開始錄
音？阿倫說： 「要等阿Sam去完旅行返港
就入錄音室，我知道晒佢的行程，阿Sam係
樂壇忍者，好難搵到佢，仲唔捉實佢，佢同
佢大佬（許冠文）都係高人。」阿倫透露歌
曲會貼地氣，類似《八十歲後》、《沉默是
金》的音樂同意境，而另一首歌就寫給一個
台灣女歌手，是合唱歌。

鍾鎮濤自認
作歌命中率高

香港文匯報訊（記者 李慶全）唐詩詠
與組合艾粒成員阿占與當奴昨日齊出席活
動，詩詠身穿紅裙即場學沖奶茶，但被阿
占取笑她沖茶的絲襪是她帶來的。詩詠剛
拍罷新劇《不懂撒嬌的女人》，她笑言今
次做了劇組的茶水阿姐，每日3點3會叫
蛋撻、奶茶及生果，因她一到時間就沒
電，沒東西餵飽做事也提不起勁，所以常
會萬歲。詩詠完成新劇現要迎接TVB月及
準備台慶，年底又到橫店開清裝劇《天
命》，也沒太多時間陪伴男友洪永城，反
而他則自己去了旅行。會否要男友來探
班？她表示都不太想有人來探班，希望專注工作。
詩詠其實都好享受一個人去旅行，試過一個人去台灣，男友都放

心，不會時常追問她。詩詠還想去不丹和蒙古做背包客，了解當
地文化。另談到鍾嘉欣昨日回港，詩詠坦言跟嘉欣也很熟，之前有
短訊恭喜她做媽咪。會否相約見面？她表示要先聯絡她，其實她倆
都住得近，見她都好精神、好fit。

名模周汶錡（Kathy）前晚
穿上Deep V西裝外套現身活
動，大騷事業線。Kathy表示
是為了配合品牌性感、冷艷形
象才穿成這樣。問到有否做足
安全措施？她稱只貼咗膠紙，
件衫都幾fit身，樣樣都遮到。
事前沒有畀仔仔同老公睇完先
出門，現在囝囝見到她化妝，
就會過來攬住，要趁囝囝唔發
覺嗰陣偷走。

香港文匯報訊
（記者 梁靜儀）
陳志雲(Stephen )與
葉童主演一連六場
的舞台劇《莎士对
比亞》前晚已圓滿
結束，演出後眾人
拉大隊到餐廳慶
功，問到二人會否
感到不捨？葉童表
示不知道，因過程
過得很快：「之前
排戲都覺得仲有時間，但一上到舞台忽然之間覺
得六場就過，今日覺得特別快，未有捨唔捨得那
種感覺，未呈現出來。有始有終，唔捨得都沒辦
法，但過程我係好享受。」
Stephen就表示有不捨但又鬆一口氣：「因為

一路演出時喉嚨都敏感，怕失聲又怕病，我之
前仲戒了果仁、凍飲，現在可以食返至愛的果
仁同凍飲。」葉童表示演出時都擔心有聲沙問
題。
問到他們可想巡迴演出？Stephen坦言想做巡

演：「自己好鍾意做舞台劇，但暫時未有人洽
談。」問到葉童老公可有前來支持？ Stephen
就爆葉童老公日日都有來。葉童指前晚老公因
有工作在身所以沒有前來。

《死亡筆記：照亮新世紀》下月香
港上映，電影公司昨日公開一段
《PEN-PINEAPPLE-APPLE-PEN》
（PPAP）的Crossover短片，由最愛
食蘋果的死神流克代替PIKO太郎大
跳PPAP，之後更用插住蘋果同埋菠
蘿的筆來寫死亡筆記，連原唱者
PIKO太郎都話好驚喜，而呢個死神
版PPAP昨日於網上瘋傳。

祥仔望曹永廉再贏男配角獎
香港文匯報訊（記者吳

文釗）劇集《公公出宮》
一班演員包括黎耀祥、林
夏薇、曹永廉、蕭正楠與
陳國邦等人前晚相約慶祝
在新加坡星和頒獎禮上獲
得好成績，祥仔與陳展鵬
同獲視帝，而曹永廉和林
夏薇就分別獲最佳男、女
配角。星和視帝祥仔表示
原打算與夏薇和阿廉夾份
請客，但他們卻堅持不准
他出錢，祥仔說：「因為
男、女配角獎一齊拎好難得，證明到大家都好配合，我吃這餐先
算，希望在香港時再贏，到時就再請大家吃。」祥仔坦言對台慶頒
獎禮信心只有一半，始終劇集在年初播較蝕底，而且《城寨英雄》
也氣勢凌厲，他說：「《城》劇是動作包裝，我們就是喜劇包裝，
通常這兩種劇在頒獎禮上都沒有數，但在新加坡我們都贏到，希
望令大家改觀。」祥仔更稱希望為阿廉再贏香港的男配角獎，因為
對他會是一個很大的鼓勵。
曹永廉雖然希望在港再贏獎，但坦言機會不大，要看天時地利人

和。他說：「有一段時間覺得拎獎很重要，但現在已經沒有再執
，一班兄弟都好愛惜我，可能叫祥仔畀視帝我他都肯。」阿廉更
回想當年出唱片，但公司卻不要他的不開心時光，所以今次得獎已
是對自己有一個交代，更不敢多想男主角獎。林夏薇除獲女配角獎
外，也奪得完美曲線大獎，她表示女配角獎是對她演藝事業的一個
鼓勵和肯定，也笑言所有女仔都貪靚，得完美曲線獎也開心。問到
老公有沒有獎勵送她時，她說：「在新加坡時他已傳短訊祝賀，由
我選擇入演藝圈時，心入面已經有說話會鼓勵自己和堅持夢想。」

唐詩詠唔想男友去橫店探班

香港文匯報訊 電影《地獄解碼》慈善群星首映禮前晚舉行，有份出席

的名人紅星包括賭王四太梁安琪、女兒何超盈、周秀娜、陳凱琳、

Amanda S. 、Ana R.、雷頌德及梁家玉等。四太梁安琪被問及兒子猷君

承認與組合少女標本成員袁紫僑（CoCo）拍拖一事，四太梁安琪反問記

者邊位係CoCo呀?又坦言未和女方見過面。

■■周汶錡

■■陳凱琳大露背示人。

■■死神流克

■■Ana R.Ana R.和和Amanda S.Amanda S.老老
友見面傾不停友見面傾不停。。

■■猷君承認與袁紫猷君承認與袁紫
僑僑（（左左））拍拖拍拖。。

■■譚詠麟頒發「CASH音樂成就大獎」給鍾鎮濤。

■唐詩詠示範沖調黑白
全新特飲。

■劇集《公公出宮》一班演員包括黎耀
祥、林夏薇、曹永廉、蕭正楠與陳國邦
等人相約慶祝在新加坡星和頒獎禮上獲
得好成績。

■■陳志雲、葉童

■■龔慈恩帶囡囡龔慈恩帶囡囡AshleyAshley去去
睇首映睇首映。。

■■左起左起::梁安琪梁安琪、、何何
超盈及何猷亨超盈及何猷亨。。


